                                                        ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի

 2026 թվականի հունիսի 26-ի թիվ 2 որոշմամբ և հրապարակվում է 
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ՆԳՆ ԳՀԱՊՁԲ-2026/Ա-57
ՀՀ ՆԳՆ կարիքների համար անհրաժեշտ հատուկ նպատակային այլ նյութերի ձեռքբերման նպատակով կազմակերպված ՀՀ ՆԳՆ ԳՀԱՊՁԲ-2026/Ա-57 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ ստացված հարցադրումները և դրա վերաբերյալ տրամադրված պարզաբանումները`

Հարցադրում N 1.
Հարգելի գնահատող հանձնաժողով ուսումնասիրելով ընթացակարգի հրավերով սահմանված տեխնիկական բնութագրի համապատասխանությունը հիդրավլիկ սարքեր արտադրող առաջատար ընկերությունների տարբեր արտադրանքների հետ պարզվել է, որ ներառյալ որոշ բնութագրիչներում առկա թույլատրելի շեղումները, նշված պայմաններին համապատասխանում է միայն Holmatro PCT50 հիդրավլիկ սարքը։   

Խնդրում ենք տրամադրել ևս երկու արտադրողի կոնկրետ արտադրանքի անվանում, որոնց տեխնիկական բնութագրերը նույնպես համապատասխանում են հրավերով պահանջված տեխնիկական բնութագրի պայմաններին, եթե այդպիսիք կան։ Հակառակ դեպքում խնդրում ենք  հրավերում կատարել փոփոխություն՝ տեխնիկական բնութագիրը համատասխանեցնելով Գնումների մասին ՀՀ օրենքի 13-րդ հոդվածի 2-րդ մասի և ՀՀ կառավարության 04/05/2017թ-ի N 526-Ն որոշման 22-րդ կետի պահանջներին, ապահովելով մրցակցության հավասար պայմաններ հնարավոր մասնակիցների համար.

Կանխավ Շնորհակալություն 
Պարզաբանում N 1
Հարգելի գործընկեր,

Ի պատասխան Ձեր հարցադրման՝ հայտնում ենք, որ Գնումների մասին ՀՀ օրենսդրության համաձայն պատվիրատուին է վերապահված իր կարիքից ելնելով սահմանելու գնման առարկայի տեխնիկական բնութագրերը, որոնց սահմանման մասով պահպանվել են գնումների մասին ՀՀ օրենսդրության պարտադիր և թույլատրելի նորմերը։

Ինչ վերաբերում է երկու այլ արտադրողների կոնկրետ արտադրանքի անվանումներ տրամադրելու վերաբերյալ հարցադրմանը, որոնց տեխնիկական բնութագրերը կհամապատասխանեն հրավերով սահմանված տեխնիկական բնութագրերին, ապա հայտնում ենք, որ ՀՀ կառավարության 2017 թվականի մայիսի 4-ի թիվ 526-Ն որոշման 1-ին կետի 1-ին ենթակետով հաստատված կարգի 22-րդ կետի համաձայն՝ գնման առարկայի բնութագրերը և մասնակիցներին ներկայացվող որակավորման չափանիշները սահմանելիս պետք է հաշվի առնել, որ դրանց պետք է բավարարեն մեկից ավելի հնարավոր մասնակիցներ (...): 

 Հաշվի առնելով վերը ներկայացվածը՝ գտնում ենք, որ գնման հրավերով ներկայացված պայմանը հիմնավորված է, և այն ենթակա չէ փոփոխման։
Հարցադրում N 2.
 Հարգելի հանձնաժողով,

ՀՀ ներքին գործերի նախարարության կարիքների համար «հատուկ նպատակային այլ նյութերի» ձեռք բերման նպատակով հայտարարված ՀՀ ՆԳՆ ԳՀԱՊՁԲ-2026/Ա-57 ծածկագրով գնանշման հարցման շրջանակներում խնդրում ենք 1-ին չափաբաժնի համար տրամադրել պարզաբանում հետևյալ հարցերի վերաբերյալ. 

1․ 1-ին չափաբաժնում նշված «հիդրավլիկ սարքեր»-ի տեխնիկական նկարագրության մեջ սահմանված է 

 տեխնիկական պարամետր, որը չի համապատասխանում նման հզորությամբ սարքի նկարագրությանը։

 Մասնավորապես՝ տեխնիկական բնութագրում նշված է «․․․Հիդրավլիկ յուղի տեսակը՝ ISO-L HV VG 15/22»։
Խնդրում ենք պարզաբանել արդյո՞ք ընդունելի է ISO-L HV VG 36 տեսակի յուղը, ինչը ավելի խիտ յուղ է, ավելի լավ է պաշտպանում սարքի դետալները մաշվելուց և վնասվելուց, նախատեսված է հիդրավլիկ սարքի ավելի մեծ բեռնվածության և ավելի բարձր ջերմաստիճաններում աշխատանքների համար։

2․ Պահանջվող լիցքավորիչի համար խնդրում ենք պարզաբանել անհրաժե՞շտ է արդյոք փոփոխական 

100-240Վ հոսանքի լարումով աշխատող լիցքավորիչ, թե՞ հաստատուն 12Վ-24Վ հոսանքի լարմամբ աշխատող լիցքավորիչ։

Կանխավ շնորհակալություն 
Պարզաբանում N 2

Հարգելի գործընկեր,

Ի պատասխան Ձեր հարցադրման՝ հայտնում ենք, որ «Գնումների մասին» օրենքի 3-րդ հոդվածի 1-ին մասի 1-ին կետի համաձայն՝ սույն օրենքի նպատակն է ապահովել գնումների գործընթացում հատուցման դիմաց արժեք, այն է` պատվիրատուին վերապահված լիազորությունների կատարման համար անհրաժեշտ` կարիքին համապատասխան ապրանքների, աշխատանքների և ծառայությունների ձեռքբերում` համարժեք հատուցմամբ. (...) 

Նույն օրենքի 13-րդ հոդվածի 1-ին մասի համաձայն՝ գնման առարկայի բնութագրերը պետք է ամբողջությամբ և հստակ նկարագրեն ձեռք բերվող ապրանքի, աշխատանքի կամ ծառայության հատկանիշները, դրանց ձեռքբերման և վճարման պայմանները` բացառելով տարակերպ մեկնաբանությունը: Գնման առարկայի բնութագրերը, որոնք ներառում են նաև պայմանագրի գինը, ընդգրկվում են պայմանագրում:

ՀՀ կառավարության 2017 թվականի մայիսի 4-ի թիվ 526-Ն որոշման 1-ին կետի 1-ին ենթակետով հաստատված կարգի 22-րդ կետի համաձայն՝ գնման առարկայի բնութագրերը և մասնակիցներին ներկայացվող որակավորման չափանիշները սահմանելիս պետք է հաշվի առնել, որ դրանց պետք է բավարարեն մեկից ավելի հնարավոր մասնակիցներ՝ բացառությամբ սույն կարգի 23-րդ կետի 4-րդ ենթակետով նախատեսված հիմքով և նույն կարգի 21-րդ կետի 1-ին ենթակետի «դ» պարբերությամբ նախատեսված՝ պատվիրատուի ղեկավարի հետ համաձայնեցված դեպքերում կատարվող գնումների: Ապրանքների գնման դեպքում հղումներ օգտագործելիս ներկայացվում են որպես համարժեք առաջարկվող ապրանքների ֆիրմային անվանումը, մոդելը և արտադրողը:

Վկայակոչված իրավակարգավորումներից հետևում է, որ պատվիրատուն ինքնուրույն է որոշում և համապատասխանաբար կազմում իր կարիքների համար անհրաժեշտ գնման առարկայի տեխնիկական բնութագիրը՝ պահպանելով գնումների մասին ՀՀ օրենսդրության պարտադիր և թույլատրելի պահանջները: Այսպիսով, ՀՀ ՆԳՆ ՀՀ ՆԳՆ ԳՀԱՊՁԲ-2026/Ա-57 ծածկագրով գնման ընթացակարգի  հրավերով սահմանված տեխնիկական բնութագիրը կազմված է ելնելով պատվիրատուի իրական կարիքներից՝ պահպանելով գնումների մասին ՀՀ օրենսդրության պարտադիր և թույլատրելի նորմերը: 
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀ ՆԳՆ ԳՀԱՊՁԲ-2026/Ա-57 ծածկագրով գնահատող հանձնաժողովի քարտուղար Ա.Սարգսյանին:

Հեռախոս՝ 010 59 61 52
Էլեկոտրանային փոստ՝ gnumner@mia.gov.am 
Պատվիրատու` ՀՀ ներքին գործերի նախարարություն
ՀՀ ՆԳՆ ԳՀԱՊՁԲ-2026/Ա-57 ծածկագրով գնման ընթացակարգի գնահատող հանձնաժողով:

